ԱՄՓՈՓԱԹԵՐԹ 
«Հայաստանի ՀանրապետությՈՒՆԻՑ ՄԻ ՇԱՐՔ ԱՊՐԱՆՔՆԵՐԻ ԱՐՏԱՀԱՆՄԱՆ ԺԱՄԱՆԱԿԱՎՈՐ ԱՐԳԵԼՔ ԿԻՐԱՌԵԼՈՒ ՄԱՍԻՆ» 
	 1. ՀՀ շրջակա միջավայրի նախարարություն

	2021-04-14

	
	N 1/01.8/5429-2021

	Ի պատասխան Ձեր 2021 թվականի ապրիլի 8-ի N 01/3768 գրության հայտնում եմ, որ շրջակա միջավայրի նախարարությունը «Հայաստանի Հանրապետությունից մի շարք ապրանքների արտահանման ժամանակավոր արգելք կիրառելու մասին» Կառավարության որոշման նախագծի վերաբերյալ դիտողություններ և առաջարկություններ չունի:
	
Ընդունվել է ի գիտություն։


	 1. ՀՀ պետական եկամուտների կոմիտե
	2021-04-16

	
	N 01/3-2/21995-2021

	Գրությամբ ներկայացված` «Հայաստանի Հանրապետությունից մի շարք ապրանքների արտահանման ժամանակավոր արգելք կիրառելու մասին» ՀՀ կառավարության որոշման նախագծի (Նախագիծ) վերաբերյալ հայտնում ենք հետևյալը.
«Եվրասիական տնտեսական միության մասին» 29.05.2014թ. պայմանագրի 47-րդ հոդվածի համաձայն` անդամ պետությունները երրորդ երկրների հետ առևտրում կարող են միակողմանիորեն սահմանել և կիրառել ոչ սակագնային կարգավորման միջոցներ՝ նշված պայմանագրի 7-րդ հավելվածով սահմանված կարգով: Հաշվի առնելով նշվածը` առաջարկում ենք քննարկել Նախագծի 2-րդ կետից «, վերամշակման նպատակով և վերամշակման արդյունքը Հայաստանի Հանրապետություն վերադարձման պայմանով` ԵԱՏՄ երկրներ տեղափոխվող, ինչպես նաև Հայաստանի Հանրապետությունում արտադրված վերոնշյալ ԱՏԳ ԱԱ ծածկագրերին դասվող ապրանքների վրա» բառերը հանելու նպատակահարմարությունը: 
Միաժամանակ, «Եվրասիական տնտեսական միության մաքսային օրենսգրքի մասին» 11.04.2017թ. պայմանագրի 1-ին հավելվածով հաստատված` Եվրասիական տնտեսական միության (Միություն) մաքսային օրենսգրքի 302-րդ հոդվածի 3-րդ կետի համաձայն` Միության ապրանքները Միության անդամներ չհանդիսացող պետությունների տարածքներով և (կամ) ծովով Միության մաքսային տարածքի մի մասից Միության մաքսային տարածքի մեկ այլ մաս փոխադրման (տրանսպորտային փոխադրման) համար ենթակա են «Մաքսային տարանցում» մաքսային ընթացակարգով ձևակերպման՝ բացառությամբ Միության այդպիսի ապրանքների փոխադրման (տրանսպորտային փոխադրման)՝ նշված հոդվածի 5-րդ կետով նախատեսված դեպքերում: Նույն հոդվածի 5-րդ կետի 1-ին ենթակետի համաձայն` Միության մաքսային տարածքի մի մասից Միության մաքսային տարածքի մեկ այլ մաս Միության անդամներ չհանդիսացող պետությունների տարածքներով և (կամ) ծովով փոխադրման (տրանսպորտային փոխադրման) համար «Մաքսային տարանցում» մաքսային ընթացակարգով ձևակերպման ենթակա չեն Միության ապրանքները և նույն հոդվածի 4-րդ կետում նշված օտարերկրյա ապրանքները, որոնք օդային կամ ջրային տրանսպորտով փոխադրվում են՝ համապատասխանաբար առանց Միության անդամ չհանդիսացող պետության տարածքում օդանավի վայրէջք կատարելու կամ առանց Միության անդամներ չհանդիսացող պետությունների նավահանգիստներ նավի մուտք գործելու, ինչը նշանակում է, որ Հայաստանի Հանրապետությունից Եվրասիական տնտեսական միության անդամ պետություններ ապրանքների տեղափոխման կամ նշված ապրանքների հետադարձ տեղափոխման պայմանի ապահովման հսկողության համար մաքսային մարմինը համապատասխան գործիքներ չունի: 
Միաժամանակ, առաջարկում ենք քննարկել Նախագծի 1-ին կետում ներկայացված ապրանքների ցանկը հավելվածի տեսքով հաստատելու նպատակահարմարությունը:
	
Ընդունվել է։
- Կատարվել են համապատասխան փոփոխություններ:

















	 1. ՀՀ ֆինանսների նախարարություն
	2021-04-19

	
	N 01/2-4/5846-2021

	Ս.թ. ապրիլի 8-ի Ձեր թիվ 01/3768-2021 գրությամբ ներկայացված՝ «Հայաստանի Հանրապետությունից մի շարք ապրանքների արտահանման ժամանակավոր արգելք կիրառելու մասին» ՀՀ կառավարության որոշման նախագծի վերաբերյալ հայտնում ենք, որ դիտողություններ և առաջարկություններ չկան:
	
Ընդունվել է ի գիտություն։


	 1. ՀՀ արդարադատության նախարարություն
	2021-05-10

	
	N 01/27.1/11955-2021

	ՊԵՏԱԿԱՆ ՓՈՐՁԱԳԻՏԱԿԱՆ ԵԶՐԱԿԱՑՈՒԹՅՈՒՆ
«Հայաստանի Հանրապետությունից մի շարք ապրանքների արտահանման ժամանակավոր արգելք կիրառելու մասին» Հայաստանի Հանրապետության կառավարության որոշման նախագծի վերաբերյալ 
       1. «Հայաստանի Հանրապետությունից մի շարք ապրանքների արտահանման ժամանակավոր արգելք կիրառելու մասին» Հայաստանի Հանրապետության կառավարության որոշման նախագծի նախաբանում որպես նախագծի ընդունման իրավական հիմք հղում է տրված «Առևտրի և ծառայությունների մասին» Հայաստանի Հանրապետության օրենքի (այսուհետ՝ Օրենք) 2-րդ հոդվածի 23-րդ պարբերությանը: Այս առումով հարկ է նշել, որ տվյալ դրույթը վերաբերելի չէ հիշյալ նախագծին, հետևաբար հաշվի առնելով հիշյալ հանգամանքը՝ Օրենքի 2-րդ հոդվածի 23-րդ պարբերության փոխարեն անհրաժեշտ է հղում կատարել Օրենքի 2-րդ հոդվածի 25-րդ պարբերությանը` համաձայն Օրենքի 2-րդ հոդվածի և «Նորմատիվ իրավական ակտերի մասին» օրենքի 13-րդ հոդվածի 1-ին մասի դրույթների: 
      2. Նախագծի 3-րդ կետը և 3-րդ կետի 1-ին ենթակետն առաջարկում ենք միավորել և շարադրել մեկ պարբերությամբ:
      Նույն դիտողությունը վերաբերում է  նաև նախագծի 4-րդ կետին:
     3. Նախագծի 5-րդ կետում «հրապարակմանը հաջորդող  տասներորդ օրը»  բառերն անհրաժեշտ է փոխարինել «պաշտոնական հրապարակման օրվան հաջորդող տասներորդ օրը» բառերով՝ համաձայն «Նորմատիվ իրավական ակտերի մասին» ՀՀ օրենքի 23-րդ հոդվածի 5-րդ մասի պահանջների:
	

· Ընդունվել է ի գիտություն։

